
PORATNI PERIOD ILI DOBA SOCJJALISTICKOG REALIZMA
(BOSNJACKA DRAMA 1945-1955)

Abstract

Veliki i odsudni dogadaji koji su se odigrali u drugoj
Jugoslaviji, a ponajviSe na tlu Bosne i Hercegovine u vremenu od
1941. pa sve do 1945. godine, ostavili su neizbrisive tragove na
cjelokupnom duhovnom Zzivotu te zemlje pa stoga ni boSnjacka
drama nije mogla ostati imuna na takve radikalne promjene u
svim sferama Zivota. Komunisticko ucenje koje se javlja kao
dominantna, vladaju¢a drZavna i drustvena ideologija na nasim
prostorima donosi sa sobom i jedan svoj, vrlo specifican tretman
pozorista i drame. Naime, marksisticki ideolozi (ili barem oni koji
su se tako predstavljali) imali su krajnje pragmati¢an pristup
teatru kao fenomenu i smatrali su da je on samo sredstvo
politicke borbe i Sirenja "pravih" ideja u najSirim narodnim
masama. To, drugim rije¢ima, znadi, da je scena koriStena kao
jedno od najmoc¢nijih sredstava propagande, kao medij za,
najprije neskriveno i grubo, a potom i profinjenije i ublaZenije
Sirenje "crvenih” ideja. U tom smislu drama i pozoriste su shvatani
i dozivljavani kao didakticko sredstvo za preodgajanje i
usmjeravanje puka koji je posjecivao pozoriste. Zato se moze reci
da je u tom periodu vladao "otvoreni utilitaristicki i dogmatski
odnos prema umjetnosti" koji je podrazumijevao apsolutnu
podredenost umjetnosti uopste, a posebno drame, vladajucoj
ideologiji koja je Zeljela da putem teatra, sasvim jasno i
nedvojbeno, gledaocu pokaze kakav treba da bude a kakav ne, da

' Josip Lesi¢, DRAMSKA KleZEVNOST II, Insitut za knjiZevnost, /Svjetlost,
Sarajevo, 1991/, str.5.

mu obezbjedi "idejno oruzje" u borbi za progresivne socijalisticke
ideale koji treba da budu ostvareni u bliskoj budu¢nosti.”> U tome,
naravno, vodecu i najvazniju ulogu igra Partija’ koja je ne samo
moderator i koordinator cjelokupnog kulturnog Zivota nego se
javlja i kao inspirator najvisih estetskih uzleta u novoj dramskoj
knjizevnosti. Rije¢ju, Partija je ne samo dezurni ideoloski
policajac nego je i partijnost istovremeno i garancija vrhunske
eticnosti i esteticnosti. U takvoj situaciji dramski pisci u Bosni i
Hercegovini nasli su se u dilemi, u stvaralackom procjepu izmedu
mogucnosti da se aktivno ukljuce u izgradnju svoje socijalisticke
domovine direktnim politickim angazmanom na sceni, konkretno
pisanjem agitovki, ili da pokuSaju da umjetnicki preslikaju
stvarnost trenutka u kome su pisali pokuSavajuéi da uhvate
tipicne likove, karaktersticne situacije i autenticni ambijent
tadasnje svakodnevnice.

No, i u jednom i u drugom slucaju vecina pisaca lako bi i
neprimjetno skliznula u simplifikaciju, generalizaciju, crno-bijelo
prikazivanje i politicko uopStavanje stvaraju¢i samo dvije grupe
likova po prastarom i dobro poznatom modelu heroja i
antiheroja, pozitivaca i negativaca, dobrih i losih junaka pri ¢emu
su dobri, pozitivni i prihvatljivi bili oni koji su se nesebicno,
pozrtvovano i bez kolebanja borili u ratu protiv fasizma, nacista i
njihovih domacih pomagaca, u miru se bezrezervno predali
obnovi i izgradnji zemlje svesrdno pomazudi usavrSavanje
narodne demokratije i socijalistickog sistema.*

Na drugoj strani bili su, naravno, oni koji su se protivili
narodnoj volji, slobodi i demokratiji, ostaci proslog rezima i
reakcionari, zagovornici burZoaskog drustvenog uredenja i,
svakako, sljedbenici nacistickih i faSistickih ideja kao i njihove
domace pristalice. U tom smislu sve $to je bilo pozitivho,
progresivno i socijalisticko svrstavano je u zdrave snage a sve ono

2 QOvakav pristup stvarima najbolje ilustruju tekstovi Radovana Zogovica u
poratnoj REPUBLICI iz 1946. i 1947. godine.

> Da ne bi bilo zabune, rije¢ je o Komunistckoj partiji, kasnijem Savezu
komunista, koji je suvereno drzao vlast u Bosni i Hercegovini sve do "prvih
slobodnih izbora" u novembru 1991.

* Radi boljeg razumijevanja odnosa politike, ideologije i umjetnosti tog doba,
uputno je pogledati nekoliko karakteristicnih naslova kao $to su "lzvjestaji i
referati sa 5. kongresa KPJ] (Kultura, 1948.) sa posebnim osvrtom na izlaganja
Milovana Dilasa ili, na primjer, Jovana Popovica, "Partijnost i knjiZevnost".

$to je oponiralo takvom videnju i uredenju svijeta smatrano je
nezdravim i bolesnim u duhovnom smislu.

Pisuci u ovakvim duhovnim okolnostima i upotrebljavajuci
spomenuti dramaturs§ki model, veéina bosnjackih dramaticara
koncentrisala se u svojim djelima oko tri tematska ciklusa
(kompleksa) koji su u to doba bili ne samo dobro prihvaceni od
strane vlasti, nego su kao takvi imali i dobru produ kod publike
koja se jo$ uvijek intenzivno oporavljala od strahovitog svjetskog
rata koji je prohujao u svom najtezem obliku upravo preko
prostora Bosne i Hercegovine.

U okviru prvog tematskog kruga obradivani su predratni
dramski motivi sa naglaskom na otudenost vlasti i reZima od
naroda, trulost i licemjerstvo drustva i uopsSte dekadentnost
cijelog tog vremena koje je u znaku jugoslovenske krune.

Drugi tematski ciklus podrazumijevao je sve veoma
razliCite ali u osnovi srodne motive koji su govorili o ratu i borbi
ljudi na ovom prostoru protiv pobjesnjele nacisticke nemani koja
je uz pomoc¢ svojih slugu i najgoreg dijela juznoslovenskih naroda
pokusala da svojom ¢izmom zatre Zivot na nasim prostorima. Bilo
je tu naravno i mnogo i cesto neumjesnog pretjerivanja i
preuvelicavanja, neukusne glorifikacije i namjernog zatvaranja
oCiju pred neprijatnim cinjenicama, ali je fakat da su teme iz ovog
sizejnog ciklusa bile ponajvise eksploatisane, pa je stoga broj
uspjelih komada s ovakvom tematikom srazmjerno i najveci.

Treci krug motiva obuhvata one komade koji su govorili o
obnovi zemlje i socijalistickoj izgradnji koja je sa sobom donosila
ne samo odusevljenje i zanos nego i mnoge traume i lomove koji
nastaju prilikom tako radikalnih drustvenih promjena. Summa
summarum, bos$njacka drama ovog perioda u potpunosti je imala
vaspitnu, populisticku i ideoloSku prirodu $to se ogledalo kroz
skoro unificirani izbor tema koje su skoro uvijek bile vezane za
borbu izmedu proslog i sadasnjeg, bivSseg i buduceg,
kapitalistickog i socijalistickog, konzervativnog i progresivnog. U
tom smislu sve $to je dolazilo sa strane i spolja bilo je tretirano
kao strano i negativno, za razliku od svega domaceg i pozitivhog
koje je bilo cesto nekriticki hvaljeno i a priori prihvatano. U tom
smislu, socrealizam je prepoznavao i potencirao jedino sadasnjost
i budu¢nost u kojima je novi socijalisticki ¢ovjek trebao da u
novom poretku, istinski narodnom, slobodnom i demokratskom,

kao heroj rada i progresa, stvori jedan bolji, humaniji i pravedniji
svijet.’

U ovakvim uslovima i samo tkivo drame koju su stvarali
bosnjacki dramaticari moralo je da poprimi odgovarajucu formu,
posebno kada je u pitanju struktura dramske radnje i formiranje
likova. Naime, agitovka, kao dominatni oblik i dramaturski model,
imala je prilicno nedinamicnu, simplificiranu i skoro bez izrazitog
agona dramsku radnju, koja se viSe oslanjala na transparentnost i
pomocne teatarske efekte (snazna i glasna patriotska pjesma,
dijelovi propagandnih materijala, radio-vijesti, izvjeStaji s
frontova, iz fabrika, sa sportskih terena, filmski i televizijski
zurnali), nego na snagu i dramati¢nost zapleta. Najzad i sam
zaplet i zavrSetak najceSce su ublaZeni i pojednostavljeni jer
pomalo ironi¢no i s gorcinom, dobro uvijek pobjeduje nad zlim,
proges nad regresom, mladost nad staro§¢u. Umjesto finalne feste
tako karakteristicne za komediju od Aristofana i Menandra pa
naovamo, agitovka se zavrSava snaznim parolaskim scenama u
kojima se ne krije politicka propaganda.

I na nivou likova agitovka je podsjecala na neke stare
srednjovjekovne moralitete ¢iji su osnovni likovi bili
personifikacije Dobra i Zla. Rije¢ju, u ovoj vrsti dramskih komada
nailazimo na jasno ocrtane, stilizovane, pojednostavljene tipove
koji djeluju sa jasnih ideoloskih, politickih i klasnih pozicija,
svedeni na svoju funkciju, a daleko od individualiziranosti i
psiholoSkog cizeliranja, proste maske ¢iji jedini zadatak da
publiku "bombarduju” ideoloskim i politickim parolama.

Uz ovaj drevni model, tako jasan i prepoznatljiv, u opticaju
je bio i takozvani realisticki ili, bolje bi bilo reci, socrealisticki.
Ovaj dramaturski koncept nastojao je da izbjegne direktnost i
bukvalnost politicke i ideoloSke propagande koja je izbijala iz
agitovke, da prenebregne plakat i parolu, da u dramu uvede
sofisticiranije i psiholoski sloZenije likove koji ¢e mo¢i da imaju
umjetnicku uvjerljivost i tezinu. U tom smislu primjenjen je
romanticarski "recept" u kome su se negativne karakterne osobine
povezivale sa negativnim politickim predznakom i obrnuto. Bilo
je, istina, iskakanja i izuzetaka, to jest likova koji se, bar u
pocetku, nisu priklanjali ideoloskim krajnostima i predstavljali su
pokusaj ili "simulaciju" sloZenijih i socijalno determiniranih

> ]. Lesi¢, navedeno djelo, str. 9.

karaktera kod kojih funkcioniSe normalna i logicki koncipirana
psiholoska motivacija. Pa ipak, takvi likovi (kao Sto je Ibro iz TRI
SVIJETA Hamze Hume) predstavljaju zapravo mjesavinu stiliziranih
tipskih herojskih likova iz agitovki i romanticarski idealiziranih
individualnnih karaktera. S druge strane, "negativci" su poslije
duge i mucne unutrasnje borbe, na kraju pronalazili "pravi" put i
okretali se pozitivhim principima, no cesto prekasno: smrt kao
kazna i tragi¢na konsekvenca najcesce bi bila brza od pokajanja i
ociscenja.

U tematskom pogledu, socrealisticka drama ipak, naravno,
ne silazi s "generalne linije" iako u svojoj dramaturskoj realizaciji
izbjegava ociglednu, plakatsko-parolasku direktnost i sluzi se
realistickim sredstvima da bi postigla vecu umjetnicku i scensku
uvjerljivost a sve u funkciji pokretanja i podsticanja najSirih
narodnih masa na borbu za bolji i ljepsSi svijet i socijalisticki
poredak. U tom smislu nije bila bitna toliko forma koliko sadrzaj,
nije bilo bitno kako se nesto kazZe ve¢ Sta se kaze. Pa ipak, trebalo
je nac¢i neki modalitet da se to neSto "Sta" kaze, i u tom smislu
socrealisticki dramski pisci koristili su nekoliko "Sablona" ili
dramskih "koSuljica" u koje bi "implantirali" odgovarajuci sadrzaj.

Jedan dio bos$njackih dramaticara oslanjao se na predratni,
realisticki model koji je mnogo koristen i u meduratnoj socijalnoj
drami; drugi su se pak opredijelili za sovjetski dramaturski model
takode drustveno angaZovane drame koji se kod nas pojavio
zahvaljuju¢i komadima Leonova, Kornejcuka, Simonova i drugih
autora slicne provenijencije; trec¢i su, pak, preferirali klasiku i
klasi¢ni izraz ve¢ do savrSenstva doveden u slovenskoj, nadasve
juznoslovenskoj dramskoj tradiciji (rije¢ je o ugledanju na
dramaturgije Sterije, NuSica, Gogolja i drugih dramaticara).

Medutim, bez obzira na sve razliite varijacije u
dramaturskom oblikovanju dramskog tkiva ve¢ predvidljive
tematike i sadrzaja, za socrealisticku dramu se bez oklijevanja
moze re¢i da je imanentno gradanska jer je skoro uvijek i bez
izuzetka struktura socrealisticke drame identic¢na ili kompatibilna
s klasi¢nim dramaturskim obrascem burZoaske drame. Koristenje
te vrste stvaralacke tehnike ocigledno je u osnovnim
dramaturSkim elementima: radnja je najceSe smjeStena u
"gradanski salon", to jest prostor kuce, sobe ili neke druge
zatvorene prostorije, u pitanju je, naravno, scena-kutija bez
Cetvrtog zida u kojoj je teatarska iluzija potpuna, zaplet se

uglavnom vodi na "idejnom" nivou Sto znaci da je sukob pretezno
verbalan a do sudara likova dolazi uglavnom ili skoro iskljucivo
zbog razlic¢itih ideoloskih politickih stavova s tim Sto se, kako
Lesi¢ to dobro opaza (5), uvodi jedan novi i neobi¢ni anagnorisis
na kraju u kome, u velikom stilu, pobjedu odnose pozitivne i
progresivne snage. U tom smislu, u Huminoj drami TRI SVIJETA
imamo primjer par excellence, jer glavni junak Ibro u finalu drame
puca najprije u Suljagu, "kapitalistickog pauka" a potom i u brata
ESrefa, izdajnika, da bi na kraju i sebi oduzeo Zivot.

No, u poratnoj bosanskohercegovackoj bosnjackoj
socrealistickoj drami uocljivi su, pored ve¢ dobro prepoznatljivog
ideoloskog upliva koji je "uliven" u gradanski "kalup", i pojedini
tipicno lokalni i vremenu primjereni uticaji. Rijec je prvenstveno o
"usputnom" prikazivanju lomova koji nastaju u junacima i likovima
koji jo§ uvijek ne mogu da se adaptiraju i priviknu na nove,
urbane uslove Zivota koje sa sobom donosi novi, poslijeratni Zivot
u kome intenzivna industrijalizacija zemlje mijenja lik cijelog
drustva i samim tim sudbinu citavih porodica kao i pojedinaca u
njima. Takvi likovi pate od "sindroma urbanizacije", dobro
poznatog i raSirenog u gradovima poratne Jugoslavije, a koji je
podrazumijevao pocijepanu licnost koja nije u stanju da se
odrekne i odbaci staru, ruralnu svijest s kojom je dosla sa sela, a
nije istovremeno u stanju da prihvati i usvoji za njega nove,
gradske, gradanske navike i nacin Zivota.

Pored toga, u ovim dramama cCesto se srecu likovi u kojima
se preplicu i mijeSaju seoski i malogradanski mentalitet, Sto se
vidi ne samo po njihovim postupcima ve¢ i na nivou jezika: ti
junaci u govoru brkaju i zamjenjuju "dijalekatski jezicki kolorit"
sa uobicajenim parolama, frazama i "crvenim" sintagmama tako
Cestim i raspostranjenim u to doba u nasoj zemlji.

Od dramskih pisaca koji su tada djelovali u Bosni i
Hercegovini jedan broj njih je bio ve¢ aktivan, pa i afirmisan u
meduratnom periodu bavedi se pretezno drustveno-socijalnom
problematikom. Medu bosnjackim autorima isticao se Rasim
Filipovi¢ koji je, poput mnogih svojih savremenika i kolega,
pregnuo da mnoge svoje komade "prepravi" i prilagodi novom
vremenu, te im tako obezbjedi scenski Zivot i publiku. Naime, kao
i njegove kolege po peru Palavestra, Kusan i Petrovi¢, Filipovi¢ je
imao dvije mogucnosti: ili da ve¢ postoje¢im komadima naprosto
samo promijeni naslove i na taj nacin im da novu "Sminku", ili da

se upusti u ozbiljnije dramaturSke zahvate na strukturi komada
prilagodjavajudi ih novim ideolosko-politickim potrebama. Krajnji
cilj i jednog i drugog postupka bio je dvojak: prilagoditi se,
najprije, drustvenom trenutku koji je od drame traZio partijsku
orijentaciju, ideolosku ispravnost i jasnost te odgojnu funkciju, s
jedne strane, kao i uvesti socrealisticku dramsku tehniku koja je
obezbjedjivala karakteristican stil realisticke uvjerljivosti i jasne
ali neupadljive idejne opredjeljenosti. Tako je Rasim Filipovi¢
svoju dramu RASPADANJE® iz 1937. godine ponovo objavio 1950.
godine pod promijenjenim naslovom ZA KRUHOM’ "uz obavezno
klasno retusiranje" koje je trebalo komadu da da aktuelnost i
karakteristicne crte vremena®.

Ozbiljnije dramaturske, ali naravno i ideoloSke zahvate
poduzeo je Rasim Filipovi¢ na drami TRGOVINA MJESOVITE
ROBE’ iz 1941. godine koja je u prvoj verziji predstavljala sintezu
motiva zelenaStva i ljubavno-kriminalistickog trilera. Praveci
ozbiljne intervencije, osobito u tre¢em cinu, Filipovi¢ je potisnuo
licne strasti u korist socijalno-drustvenog temata izrabljivanja i
zelenaSenja. Tako je u drami PAUK'" iz 1950. godine, §to je
zapravo novi naslov TRGOVINE MJESOVITE ROBE, Filipovi¢
intenzivirao negativne nijanse postojec¢ih likova svodeci
istovremeno osnovni motiv drame na negativhe posljedice
povezivanja bogatstva i vlasti. Imajuci negdje "u malom mozgu"
lik Kantora iz Cankarevog KRALJA NA BETAJNOVI, Filipovi¢ je
kriminalisticki zaplet protkan intimnom dramom neprimjetno
zamijenio motivom opasne sprege izmedju novca i politicke moci,
sasvim u duhu novog socrealistickog trenda koji je trazio
karakteristicne likove u tipi¢nim situacijama."

® RASPADANJE (Porodica Surkic), (drama u tri ¢ina), Sarajevo, 1937. (Predgovor
Jovana Tanica).

7 ZA KRUHOM, (drama u tri ¢ina), Mala dramska biblioteka, Zagreb, 1951.

8 Slicno je postupio i Emil Petrovi¢ koji je, uz odredene "idejne" adaptacije,
dramu LJUDI IZ SUTERENA, nastalu 1938. godine, ponovo publikovao 1951.
godine pretvarajuci tragikomediju u "“tragicnu sliku" o radnickom Zivotu u
vrijeme ekonomske krize pred Drugi svjetski rat.

° TRGOVINA MJE§OVITE ROBE, (drama u tri ¢ina), Sarajevo, 1941.

' PAUK, (drama u tri ¢ina), Mala dramska biblioteka, svezak 4, Zagreb, 1950.

"' Nasuprot ovim starim dramama u novom, ili tacnije prepravljenom i
zakrpljenom ruhu, prilagodenim idejama (partijinim) zadacima i potrebama
vremena, Jaksa Kusan je svoje komedije koje se "dogadaju izmedu dva rata",
konstruisao na nacin klasicne realisticke drame, sa vidljivim asocijacijama na

Drugi tip drame koji je nastajao jo$ u "Zaru borbe", na
izmaku i u zavrSnim trenucima Drugog svjetskog rata na nasim
prostorima, govorio  je 0 danima okupacije i
narodnooslobodilacke borbe. Jo§ dok su Nijemci bili u nasoj
zemlji predstavljajudi jo$ uvijek realnu opasnost, 6. novembra
1944. godine u Tuzli je, povodom godisSnjice Oktobarske
revolucije, izvedena komedija KAFANSKI STRATEZI koju su "po
narudzbi" i kao partijski zadatak prigodno napisali DuSan
Blagojevi¢, Ismet Mujezinovi¢ i Drago Vucinié, inace "slucajno

zalutali u dramsku knjizevnost"".

Gogolja (REVIZOR) i Nusic¢a (SUMNJIVO LICE), jer komi¢no u njima isijava ne "iz
sukoba dobra i zla, nego sa trenjem zla sa zlim" /Josip Kolundzi¢, FRAGMENTI
O TEATRU, Novi Sad, 1965, str.199./ Ku$sanovo "humorno drustvo", sli¢no
nekim Nusicevim komedijama, dato je kao Zivopisni grupni portret raznovrsnih
moralnih i etickih deformacija. Bez pozitivhog junaka, ovaj "hor" smutljivaca i
pokvarenjaka, pokondiren i frustriran, iznenadno i neocekivano uhvaéen u
zamku, ili pani¢nog straha od viSe vlasti, ili vlastite nezajazljive pohlepe, naglo
izbacen iz postojece ravnotezZe, dozivljava sve faze, kako bi to rekao Nusic,
"hladenja duSe i hladenja osjecanja".

U komediji NEVJEROVATNI SAN GOSPODINA MINISTRA (1954), u uémalu i
zaturenu provinciju stiZze zvanicni dopis u kome ministar prosvjete licno trazi
od novoosnovane opcine izvjeStaj o "zapuStenosti na kulturnom polju", o
"korovu neznanja" i "dracu neprosvjecenosti, Sto kod polupismenog nacelnika,
slicno telegramu u NuSicevom SUMN]JIVOM LICU, izaziva strah i on u svojoj
opéini zapocne bjesomucnu hajku za tim sumnjivim i od viSe vlasti
proskribovanim "kulturnim poljem". Ovaj pocetni nesporazum, posluzice
Ku$anu za komicko (pa i satiricno) razoblicavanje primitivnog i konzervativhog
provincijskog mentaliteta i priglupe a osione opcinske vlasti (nacelnika, pisara i
vije¢nika). | komedija SAVJESTI NA DLANU (1951), takode se dogada "u u¢maloj
provinciji predratne Jugoslavije", s tim S$to se sada umjesto opasnog (i
tajanstvenog) dopisa ministra prosvjete, javlja glumac Milan Orli¢, prerusen u
telepata Mandraka (koji toboz "sve vidi, sve zna i sve moze da pokaze i iznese"
na vidjelo), unoseéi svojom opasnom vidovitos¢u medu sreske mocnike
(njihove supruge i ljubavnice) panicni strah od istine, koju sveznajuéi stranac
moze da "vidi" i objelodani svijetu. I tako, u opstoj panici i pometnji, jer "u
strahu su velike oci", nastaje bjesomucno utrkivanje u otkrivanju vlastitih
“strasti i sebicnosti". Na iznenadnom poremedaju ustajale (provincijske)
povriine izgradena je i komedija PESNICA U DZEPU (1955), s tim 3to sada
pojava "revolucionara" koga vlast progoni izaziva nesporazume (a zatim i
paniku) medu "humornim drustvom" (raznih savjetnika, arhivara, posrednika i
njihovih supruga i ljubavnica), koje na kraju, uhvaéeno u zamku i razgoli¢eno u
komedijskom ogledalu, pokazuje svoje sebicno "ruzno lice", ismijano i
groteskno razobliceno.

2. Lesi¢, DRAMSKA KNJIZEVNOST I, ... str.16.

Djelo govori o onoj specificnoj situaciji u kojoj se stvara
atmosfera "napetog iScekivanja" raspleta dogadaja dok sa svih
strana nadiru razne neprovjerene vijesti i dezinformacije koje
pogoduju Sirenju panike i konfuzije medu stanovnistvom,
posebno medu onim malovaroskim sitnim duSama koje Zive i
prezivljavaju zahvaljujudi politici "dobar dan carSijo na sve Cetiri
strane". Oni svoju "politiku" i "strategiju" stvaraju i vode u kafani
prilagodavajué¢i se munjevito trenutnim promjenama dnevne
politike, a sve u cilju opstanka i ostvarenja dobiti za sebe li¢no.

Na nivou likova formirane su tri nacionalne maske, tri tipa,
tri modela zasnovana na konfesionalnim obiljezjima koja
dovedena do karikaturalnih dimenzija, karikiranjem jezika i
temperamenta, ‘"svojom ZivopisnoS¢u i prepoznatljivoséu”
doprinose nastanku jedne neponovljive balkanske groteske
zacinjene jakom dozom satire.

Od tada pa nadalje, u bosanskohercegovackoj i bo$njackoj
drami, ove tri komicne figure, ova tri tipa, provlaci¢e se kao
lajtmotiv u mnogim komedijama, burleskama i satirama. Naime,
osnovna namjera i cilj stvaranja ovih maski je da se pokaze kako
nijedna etnicko-konfesionalna zajednica i nijedan narod u Bosni i
Hercegovini nisu bez izroda i profitera koji nemilosrdno
mjenjajudi "zastave i zakletve" mimikrickim metodama nastoje da
opstaju i plivaju u svakom rezimu i svakom sistemu. Takve
"patriote" prikazane su provjerenim dramaturskim sredstvima
koje ih c¢ine "Zivim" i Zivopisnim, prijemcivim za oko, uho i duh
jednostavnog gledaoca kome je cijela burleska i namijenjena.

Autori KAFANSKIH STRATEGA posegnuli su, a sve radi
sigurnog uspjeha i postizanja Zeljenog efekta, za klasi¢nim
komickim instrumentima gradanske komedije, ve¢ do majstorstva
dovedenim u Sterijinim ili NuSi¢evim djelima. Kao i, na primjer, u
RODOLJUPCIMA, osnovno teZiste komada je na verbalnoj komici u
kojoj su ‘"odugovlacenja, ponavljanja, lokalizmi, pogresno
izgovaranje imena" i tako dalje pokretacka snaga smijeha, ali i put
kojim se propagira momentalno primaran cilj, a to je pokretanje
svih snaga i njihov angazman u borbi protiv neprijatelja koji je ve¢
na koljenima.

Pa ipak, prikazujuci sve te nesretne maske, iskarikirane i
groteskne, autori ove komedije nikad nisu otisli u mrznju ili
netrpeljivost, nikad ih nisu doZivjeli kao istinsku i sudbinsku
opasnost za ovu sredinu ili ljudski rod, nego su ih radije

dozivljavali i prikazivali benevolentno kao gresne, slabe i komicne
kreature na marginama drustva, tako da je u tom smislu "burleska
sasvim potisnula satiru, a agitacija i neposredni politicki povod
(...) - dramsku literaturu.""

Dramaturski gledano prve scene i uvodni dijelovi
postavljeni su bolje i vjeStije nego kasniji razvoj dogadaja i
komicko ubrzanje. Umjesto raskrinkavanja licemjerstva,
koristoljublja i moralne pokvarenosti, komad dobija benignije
tonove tako da prevrtljivost i kameleonstvo likova pocinju
izgledati kao druStvena nuzda i prisila okolnosti, a ne kao
karakterno opredjeljenje i eticka devijacija. Nema tu, cini se,
dovoljno satire, Zestine i Zaoke, nego se sve nekako razvodnjava i
gubi u dobrodusnom smijehu i karikaturi.

S druge strane, uz pomo¢ Mujage, Trive i lve, autori
komedije KAFANSKI STARTEZI uspijevaju ipak, bar na momente,
da "sredstvima politickog kabarea", razviju i razmasu komicku
radnju, uspostave dinamiku i na principu epizoda u kojima
dominiraju, kako glavni tako i sporedni likovi (Covjek bez glasa,
Covjek iz ¢oska, Mujaginica), postignu ono $to im je bio glavni
zadatak, a to je politicki, promotivni i propagandni cilj
mobilizacije svekolikog pucanstva na zavr$ni udarac mrskom
okupatoru. Posebnu bliskost izmedu komickih likova i publike
postizu autori koncipiranjem komada na skec-dramaturgiji i
Sirokom upotrebom Zargona i lokalizama.'*

Pored Blagojevica, Mujezinovica i Vuciniéa ratnom
tematikom bavio se, naravno, i Rasim Filipovi¢ koji je 1946.
godine objavio dramu KRV JE USKIPJELA". Radnja ove drame
dogada se 1942. godine u ruralnom ambijentu u Bosni. Osnovni
motiv ovog komada je kolaboracija cetnika i ustasa sa Nijemcima
koje je rezultirala hiljadama mrtvih. Centralni lik drame koja inace
obiluje melodramskim elementima, a ispunjava prvenstveno
pedagosku i propagandnu funkciju, je majka Stana koja, ostavsi
bez muza koga su ubile ustaSe, svu svoju ljubav poklanja sinu
Miladinu, cetnickom oficiru. Medutim, ta ljubav je, kao i svaka
majcinska ljubav, bezgrani¢na i slijepa i ne vidi u kom pravcu srlja

B Isto

'* Blagojevic-Mujezinovi¢-Vucini¢, KAFANSKI STRATEZI, (satiri¢na burleska u tri
¢ina), Beograd, 1961.

15 Rasim Filipovi¢, KRV JE USKIPJELA, (aktovka), Partizanska pozornica, Zagreb,
1946.

njen sin. To $to on ¢ini razna nedjela, progoni, pljacka i pali sve
ispred sebe i oko sebe, nije dovoljan argument majci da posumnja
u sinovljevu ispravnost. Medutim, onog trenutka kada sagleda da
njen sin saraduje i sa ustasama i sa Nijemcima koji su joj ubili
muZa, i ne samo da saraduje nego ih ¢ak dovodi u kucu, majka
pocinje da shvata kojim putem je Miladin krenuo. Tako ona u
drami prelazi jedan put spoznaje i prelaska iz krajnosti u krajnost,
od apsolutne odanosti sinu, preko sumnji i dilema, sve do
otvorene, jasne i nedvojbene spoznaje da je njen sin zlocinac koji
¢ak i na nju podize ruku. Tek tada, kada joj "krv uskipi’, ona
uzima sjekiru i ubija sina izdajnika upravo u trenutku kada nailazi
partizanska vojska kao nagovjesStaj i simbol jednog novog,
drugacijeg i pravednijeg Zivota'®.

Osnovni motiv Filipoviceve drame KRV JE USKIPJELA
oCigledno je izdaja koja biva prikazana kroz najtananiji odnos
majke i sina, u kom preovladava snaga majcine ljubavi. Koliko je
izdaja sraman i gnusan ¢in pokazuje Filipovi¢ time $to cak i
majka, pored svoje neogranicene ljubavi za dijete, na kraju biva
njegov sudija. Ako se analizira sama prica onda ¢emo vidjeti da se
ona zapravo moze svesti na onu arhai¢nu borbu izmedu dobra i
zla, izmedu pravde i zloc¢ina. Medutim, ovu ve¢ uobicajenu pricu
koja je ve¢ nebrojeno puta prepri¢ana ne samo na sceni nego i u
svim umjetnostima, Filipovi¢ koristi za propagiranje i Sirenje
odgovarajucih ideja, tako da se njegova drama pretvara u
"agitacioni moralitet" jer, Stanina kazna dobija dimenziju pobjede
dobrog nad zlim u kom je sama majka izvrsilac zasluzene kazne.

Dramaturski gledano Filipovi¢ se u ovoj drami cesto koristi
jednim ve¢ dobro poznatim i oprobanim sredstvom, a to je
"dijaloSka deskripcija". To, drugim rijecima, znaci da glavni likovi
kroz uzajamne replike iznose i pripovijedaju sve ono Sto se
deSava oko njih, a $to publika nije u stanju da vidi.

Tako “... u razgovoru majka Stane, koja u pocetku strasno
brani svog sina Miladina, i komSinice Janje, ¢iji je sin DuSan u
partizanima, izreCene su sve onovremene parole o neprijateljskoj
djelatnosti cCetnika, ustaSa i Nijemaca i o pravednoj borbi
partizana; kao S$to iz sukoba sina i majke, saznajemo sve
infomacije o sramnoj izdaji ¢etnika i ustasa, tako da se agitovka

'® Josip Lesi¢, MEDURATNA BH DRAMA, Pozoriste, 30/1989, 5-6, 413-415, 442-
445.

na kraju pretvara u politicki cas, scena ostaje javna tribina na
kojoj se prikazuju aktuelni dogadaji i to u propagandno politicke
svrhe.”"

Slicnom temom bavi se i druga Filipoviceva drama ZA
NOVI ZIVOT®™ objavljena 1947. godine. Radnja ove drame
smjeStena je u jesen 1944. godine u malo bosansko mjesto koje
je jo$ uvijek pod neprijateljskom okupacijom i u kome dolazi do
sukoba izmedu oca Selimbega Dulica, vlasnika trgovine, i njegove
kéerke Sefike.

Ovaj motiv, toliko cest i rado koriSten u meduratnom
periodu u drustveno-socijalnim dramama, ovaj put dobija
neobic¢nu transformaciju. Naime, kapitalista, "pauk" nalazi se sada
u uslovima rata i neprijateljske okupacije zemlje i dobija ulogu,
Sto je za ocCekivanje, izdajice i Spijuna. S druge strane, kao njegov
opozit, javlja se njegova kéerka Sefika, pripadnik NOP-a i
skojevka, oduSevljeni pobornik komunizma, ali zato suvise mlada
i bez potrebnog Zivotnog iskustva. Njen entuzijazam i njeno
odusSevljenje s kojim ona prilazi NOP-u pomazu joj da savrseno
obavlja sve zadatke kao ilegalka, pomazudi pri tome citav pokret
svesrdno i na svaki nacin. Sukob do koga dolazi izmedu njih
dvoje, a koji je neizbjeZan i neminovan, nezaustavljivo se pretvara
u porodicni sukob koji se odvija uglavhom na verbalnom planu,
vrlo ¢esto nedovoljno prirodno i spontano tako da mu na nekim
mjestima nedostaje cak i uvjerljivosti. Stari Selimbeg Duli¢, koji bi
trebao da bude jedan od prvih domacih ljudi ¢itave gestapovske
$pijunske mreZe u mjestu, na momente ne djeluje dovoljno
uvjerljivo i ostavlja utisak u pojedinim trenucima kao da je
komicki lik. Tako mjestimi¢no on izgleda sve drugo samo ne
opasan i lukav neprijatelj a ceSce podsjeca na zbunjenog i
uplasenog zelenasa koji Zeli i pokuSava da u toj novonastaloj
ratnoj tvorevini zvanoj NDH, sacuva svoj Zivot i udari nesto u
opStem haosu i rasulu. Koliko je on nevjeSt i neprofesionalan
$pijun i kalauz najbolje svjedoci Cinjenica da on pismo kojim mu
se njemacki general zahvaljuje na saradnji, ostavlja na tezgi u

'7]. Lesi¢, DRAMSKA KNJIZEVNOST I, ... str. 18.
'8 Rasim Filipovi¢, ZA NOVI ZIVOT, (drama u tri ¢ina), Mala pozornica, (11,2),
Zagreb, 1947.

trgovini pa na taj nacin njegova kcerka saznaje ¢ime se bavi njen
otac."”

Sasvim je jasno da je u ovakvoj drami Filipovi¢ oStro
izdiferencirao likove i svrstao ih, naravno, u dvije crno-bijele
grupe pozitivnih i negativnih, prihvatljivih i nerpihvatljivih, dobrih
i losSih. Starija generacija oCeva najcesce je sklona saradnji sa
faSistima i okupatorima, oni su neka mjeSavina poniznosti i
surovosti, zavisno od toga S§ta im je u tom trenutku potrebno.
Takvi se likovi Idriz-efendije ili gospodina Simica, za koga se u
samoj drami kaze da je "prodana dusa i bez savjesti’, dok se za
onog drugog kaze da je "fasista i bezobzirni cinik". Oni, u svakom
slucaju, bez obzira na razlike u svojm karakterima, ne prezaju da
sluze okupatoru i izdajnickom kvislinSkom rezZimu koji je u tom
trenutku na vlasti.

Na drugoj strani nalaze se njihova djeca koji su nosioci
pozitivnog principa i koji se bezrezervno i do kraja bore za
slobodu i napredak a koji su opet, naravno, identificirani sa
partizanskom borbom i komunistickom ideologijom. Ne treba
svakako zaboraviti da su "shodno emocionalnoj teleologiji
socijalistickog realizma" nosioci i pozitivnih i negativnih principa
ravnomjerno raspodijeljeni u svakoj naciji i svakoj konfesiji.

Tri godine kasnije, 1950. godine, Filipovi¢ ¢e nastavljajuci
tradiciju "u stilu i ikonografiji" trilerskog Zanra objaviti dramu
ZASJEDA koja opisuje dogadaje iz 1942. godine, ali ovaj put u
urbanoj sredini, u jednom od vecih bosanskohercegovackih
gradova, koji su u to vrijeme bili pod fasistickom okupacijom.
Osnovni nosioci sukoba s jedne strane su pripadnici ilegalnog
pokreta otpora koje predvodi mladi borac Nikoli¢, dok im se s
druge strane suprotstvaljaju i nastoje uéi u trag gestapovski
operativci predvodeni generalom fon Smitom uz koga
neposredno rade kapetan Klaus, njegov pomocnik i Franc, Sef
ustaskog zastitnog redarstva. Kao po pravilu, izmedu njih se
nalazi djevojka Neda, dvostruki S$pijun, sva u nedoumici i
rascijepljena, zbunjena i uplasena istovremeno, c¢lan i ilegalnog
pokreta otpora, ali i gestapovski $pijun. Koriste¢i se takvim
modelom u kome je dvostruki Spijun glavna li¢nost, Filipovic¢
zapravo "stripuje" dogadaje stvarajuci napet triler u kome se

' Josip Lesi¢, MEDURATNA BH DRAMA, Pozoriste, 30/1989, 5-6, 413-415, 442-
445.

dogadaji smjenjuju i odvijaju jedan za drugim, bez pauze. Pri
tome, Filipovi¢ se ne trudi baS§ mnogo da stvori razumljivu i
ocekivanu psiholosku motivaciju®.

Pored Filipovica i Hamza Humo se u to doba prihvatio
pisanja drama. lako prvenstveno lirik i prirovjedac, on se 1951.
godine okuSao kao dramski pisac napisavsi dramu TRI SVIJETA
koja se nadovezuje na njegov romansijerski pokusaj da se na
knjiZevan nacin politicki angazuje. Naime, poslije romana ADEM
CABRIC koji je ugledao svjetlo dana 1947. godine, njegova drama
TRI SVIJETA predstavlja i njegov scenski i dramski angazman u
pokuSaju da se prikaze drustveno-politicka realnost, ali i sve
patnje kroz koje je proSao bosanskohercegovacki narod. U svojoj
drami Humo prikazuje krize i lomove kroz koje prolazi jedna
muslimanska gradanska porodica u Sarajevu do kojih dolazi zbog
okupacije i upada fasista u Bosnu i Hercegovinu. lako bi se i Humi
moglo spocitati da postavlja crno-bijele likove i da uspostavlja ve¢
uobicajene i ve¢ videne relacije dobra i zla, pozitivhog i
negativnog, pa shodno tome bi mu se moglo prigovoriti da likovi
nisu uvijek dobro motivisani ni logicki elaborirani, neophodno je
re¢i da drama TRI SVIJETA ipak "donosi zanimljivu i upecatljivu
sliku jednog koSmarnog i prelomnog vremena sa obiljem
zivopisnih detalja, pokazujuci narocito u konstituisanju lika Ibre
da je Humo znao oblikovati kompleksni dramski karakter i
govorom i radnjom." Tako je Humo pokazao da je mnogo bolji
pisac nego Sto bi se to u prvom trenutku moglo pomisliti, jer je
uspio da nadide i prevlada zahtjeve socrealizma i bez obzira §to
je bio osuden i na partijnost, i na idejnu jasnost, i na ideolosku
opredjeljenost, uspije da stvori dramu koja posjeduje i "Zivotnu
uvjerljivost i dramsku napetost".”

Sami dogadaji koji su opisani u TRI SVIJETA Hamze Hume
odigravaju se u Sarajevu u tipi¢no bosanskom dekoru, u periodu
od aprila 1941. godine do aprila 1945. godine to jest od pocetka
okupacije pa sve do definitivnog oslobodenja ovog grada u aprilu
1945. godine. Glavni junaci su ¢lanovi bogate i ugledne sarajevske
burzujske bosnjacke porodice koja pred sam rat ostaje bez oca i
glave porodice. Iza njega ostaju tri sina, Esref, Ibro i Sefik te
kéerka Semija koji iznenada i nemilosrdno bivaju baceni u zZivotnu

20 Rasim Filipovi¢, ZASJEDA, (drama u tri ¢ina), Zagreb, 1950.
1 J.LeSi¢, DRAMSKA KNJIZEVNOST 11, ... str. 22.

realnost u kojoj se treba boriti za opstanak. Medutim, pored
egzistencijalnih problema oni moraju da rjesavaju i neke moralne
probleme koji se jo$S pooStravaju ratnom situacijom. U
novonastalim prilikama okupacije i faSistickog terora stari
patrijarhalni ustroj bosnjacke porodice mora da ustukne pred
zestokim raslojavanjem i razlikama koje nastaju medu bracom i
sestrom. Okolnosti su takve da uskoro sva tri brata postaju
zapravo tri razlicita svijeta.

Jednu krajnost predstavlja najstariji brat Esref koji se,
smatraju¢i da ima najvecu odgovornost kao najstarije dijete u
porodici, povezuje sa Suljagom, imu¢nim sugradaninom, koji je
opet u dosluhu sa ustaskom vlas¢u i njemackim okupatorima tako
da 1 sam ESref malo po malo, lagano sklizne u izdaju i
kolaboraciju. Jasno je iz same drame da ESref to ne cini iz
ubjedenja nego isklju¢ivo zbog toga da bi sacuvao svoj uticaj i
dominaciju u porodici a samim time obezbjedio sebi i cijelo
nasljedstvo®.

Za razliku od njega, srednji brat Ibro koji predstavlja
najkompletniju i najzaokruzZenije prikazanu licnost u cijeloj drami,
Zivi potpuno u proslosti, on je "boem i pijanica", beznadezno
zaljubljen u Zenu koju je Suljaga svojevremeno "upropastio”. On
svoje vrijeme provodi u picu, pjesmi i karasevdahu s naglaSenom
Zeljom za autodestrukcijom, jer vise ne vidi da je ostalo iSta
zdravo i normalno u svijetu u kome sada mora da Zivi. On,
naravno, zapada u onu zabludu svih romanticara koji smatraju da
je pravi zZivot bio samo u proslosti a da sve $to je sada ili u
buduénosti beznadezno iskvareno i propalo. Ibru istovremeno
muci i strahoviti osjecaj tjeskobe i skucenosti, on osjeca da bi
morao da ode nekud iz ove zatvorene i stijeSnjene doline a sam
rat i okupacija samo jo$ pojacavaju takav njegov osjecaj.

Tredi i najmladi brat Sefik kao i sestra Sanija pristupaju
odmah na pocetku rata NOP-u i aktivno ucestvuju u njegovom
jacanju da bi na kraju sam Sefik bio prisilien da pobjegne u
partizane i napusti svoju pripravnicku karijeru u advokatskoj
kancelariji u gradu. U takvoj situaciji sva tri brata se neminovno
udaljuju jedan od drugog, dok se njihova medusobna vezanost
polako pretvara u otudenost, a ljubav u mrznju, tako da oni od
najblizih rodaka postaju na kraju smrtni neprijatelji. U tom

22 Hamza Humo, TRI SVIJETA, Sabrana djela, (5), Sarajevo, 1976.

diferenciranju, a tokom razvoja dramske radnje, Ibro se priklanja
Sefiku i Saniji da bi svi zajedno na kraju kaznili dva izroda, dva
izdajnika i kolaboranta, Suljagu i ESrefa tako S§to c¢e dobiti
zasluZenu kaznu - smrt. Egzekutor te viSe i uzvisSene "boZanske"
pravde u kojoj krivi i greSni moraju da plate i iskijaju svoj grijeh je
Ibro koji samog sebe na kraju kaznjava smrcéu shvatajuéi da za
njega nema mjesta u novom Zivotu koji dolazi, jer je on
beznadezno Covjek proslog i unistenog svijeta.”

> U vrijeme soc-realistickog usmjerenja, u okviru ratne tematike, Drago MaZar
se donekle izdvaja iz zadatog (i obaveznog) generalnog kursa (partijnost,
odgojnost, idejnost i tipicnost), jer u svoje drame unosi izvjesne inovacije (i u
pogledu teme i u pogledu strukture), koje u dobroj mjeri odstupaju od
utvrdenih kanona i zakonitosti. Tako u komediji ZAVJETRINA (1953.) on
partizanski rat sagledava sa humorne strane, poigravajuéi se uz to
Sematiziranim realistickim prosedeom, jer se na kraju otkriva da je sve bila
samo igra, odnosno "pozoriSte u pozoristu".

ANALYZE POSTWAR DECADE (1945-1955) DRAMA IN BOSNIA AND
HERZEGOVINA
Summary

This essay analyze postwar decade (1945-1955) drama in
Bosnia and Herzegovina focusing on Bosniak playwrights of the
period. It is possible to identify three creative mainstreams,
namely, first that denunciate hypocrisy, decadence and alienation
of prewar royal authority and people in Kingdom of Yugoslavia,
second that glorify antifascist resistance and combat of Tito's
partisans and third that describes transformation of
contemporary Yugoslav society from conservative into
progressive and future oriented country. All these mainstreams
had the same dramatic form of socialrealistic drama or agitovka
with already defined types and characters, reminding very much
to medieval morality. Main authors writing during this decade are
Rasim Filipovic, Hamza Humo and Skender Kulenovic. Their main
plays are analyzed, except Skender Kulenovic's that are the
subject of other essay.

